
Skólaráð Tjarnarskóla 
Fundargerð 41. fundar 

2. fundur á skólaárinu 2022-2023  
 8. mars 2023 kl. 8.30 

 

 

Mættar á fundinn:  
Margrét Theodórsdóttir, skólastjóri 

   Þórhildur Katrín Pálsdóttir, fulltrúi nemenda  
   Kristín Rós Egilsdóttir, fulltrúi annars starfsfólks 
   Birna Dís Björnsdóttir, fulltrúi kennara 
   Helga Júlía Vilhjálmsdóttir, fulltrúi kennara 
 
Anna Ólafsdóttir, fulltrúi foreldra, ætlaði að vera með okkur á fundinum í gegnum fjarfundarbúnað 
en eitthvað var tæknin að stríða okkur, gekk ekki.  
 
Gestir fundarins:  
Tveir fulltrúar í nemendaráði. 

Alex Óskarsson, nemandi í 9. bekk. 
Saga Tari Matheusdóttir, nemandi í 8. bekk    

 
Hrói Guðbjörnsson, fulltrúi nemenda, Jóna Björg Ólafsdóttir, fulltrúi foreldra og Rosalie Rut 
Sigrúnardóttir, fulltrúi grenndarsamfélags, komust ekki á fundinn og ekki tveir nemendur í 
nemendaráði.  
 
 
Dagskrá:  
 

 
1. Skóladagatal Tjarnarskóla 2023 – 2024. 

 
Hefðbundið verkefni skólaráðs er að fara yfir skóladagatal komandi skólaárs til samþykktar og senda á 
Skóla- og frístundasvið Reykjavíkurborgar.  
 
Gæta þarf þess að skóladagar nemenda séu ávallt 180 á skólaárinu. Verklag við yfirferð var á þann 
veg að fara yfir hvern mánuð fyrir sig.  

Helstu punktar: 
 
Fundur með foreldrum, þar sem foreldrar hitta bekkjarkennara og nemendur mæta aðeins seinna 
þann 5. september.  
 

Haustferðin farin þann 28. okt. Venjan  hefur verið að gista yfir nótt, en þar sem margir eru nýir í 

skólanum að hausti finnst okkur heppilegra að fara langa dagsferð eins og síðasta haust, sem 

heppnaðist mjög vel. Þá var farið á kajak, draugasafnið og að lokum á pizzustað í kvöldmat. 

Nemendur almennt ánægðir með hvernig til tókst. Haustferð telst tvöfaldur dagur þar sem hann er 

lengri en venjulegur skóladagar.  

Tölfræðidagar ákveðnir í október. 

Námsmatsdagar í nóvember og svo starfsdagur kennara. 1. önn lýkur í lok nóvember. Hefð fyrir því að 

foreldraráðið sé með aðventustund síðasta fimmtudag í nóvember. Þann dag kynna kennarar 

rannsóknavinnuverkefni sem nemendur skila seinni hluta janúarmánaðar.  

Þemadagar síðustu 3 daga fyrir jólafrí sem byrjar 20. desember, þann dag eru litlu jólin.  

Janúar byrjar með starfsdegi kennara 3. janúar, sú tilhögun hefur gefist vel og nemendur mæta 4. 

janúar.  Skil á rannsóknaverkefnum og svo sýning daginn eftir, dagana 22. og 23. janúar. 

2. önn yfirleitt styttri en 1. og 3. önn. Páskar lenda snemma þetta skólaár.  

Starfsdagur í febrúar og 2. önn lýkur rétt fyrir vetrarfrí. Föstudagurinn 16. febrúar býður upp á að 

gera eitthvað skemmtilegt, öskudagur og foreldraviðtöl dagana á undan og svo byrjar vetrarfríið eftir 

helgina.  3. önn byrjar svo eftir vetrarfríið.   

Ungbarnadagar verða í byrjun mars, byrja á föstudegi fram á laugardagskvöld. Skíðaferð verður svo 7. 

og 8. mars en ekki staðfest þar sem mannskapurinn í Bláfjöllum er ekki farinn að skrá heimsóknir á 

næsta ári.  Þemadagar verða í vikunni fyrir páska og árshátíð nemenda 21. mars. 

Tjarnarhreystidagurinn verður svo 22. mars, daginn fyrir páskafrí. 

Þrír ritgerðadagar verða síðan í apríl þar sem nemendur vinna að heimildaritgerð. Starfsdagur 

kennara daginn eftir sumardaginn fyrsta. Nemendur fá því langa helgi. 

Eftir uppstigningardag er einn skóladagur, skíðaferð telst 2 dagar og því frí þann dag.  

Skólaslit fyrirhuguð 4. júní ef Skóla- og frístundasvið samþykkir þrjá tvöfalda skóladaga; v. árshátíðar 

og tveggja ferðalaga. 

Eftir góðar umræður og yfirferð var Skóladagatal 2023 – 2024 borið upp til atkvæða og var 

samþykkt samhljóða. Fundargerð verður send með skóladagatalinu.  

 
 
 
 
 

Sam-

þykkt 

2. Öryggismál í skólanum. 

Þar sem báðir fulltrúar foreldra og fulltrúi grenndarsamfélags voru fjarverandi var ákveðið að fresta 

þessum fundarlið til næsta fundar.  

 

3. Opinn fundar skólaráðs 
Hefð er fyrir því skipuleggja ,,opinn fund“ með nemendum og foreldrum, stundum í tvennu lagi en 

stundum allir saman. Síðasta skólaár kom Pálmar körfuboltaþjálfari, tókst mjög vel. Uppástunga kom 

frá Birnu kennara um fyrirlesturinn ,,Húmor virkar“. Samkvæmt lýsingu á fyrirlestri er hann 

skemmtileg nálgun til að fræðast um húmor og áhrif húmors í lífinu. Almenn ánægja virðist með 

þennan fyrirlestur meðal þeirra sem hafa hlustað á hann, samkvæmt færslum á netinu og ákveðið var 

að kanna hvort möguleiki er á bjóða upp á hann í fyrstu vikunni í maí (eða 2. viku til vara).  

 

4. Önnur mál.  

Rætt um dagskrá á Tjarnarhreystideginum sem verður 31. mars, daginn fyrir páskafrí. Nokkrar 

hugmyndir ræddar en fallist á að panta hjá Keiluhöllinni. 

Margrét þakkaði fundarmönnum kærlega fyrir góðan fund, gaman að hafa fleiri nemendur en 
venjulega. 
 

Fundi slitið kl. 9.25  

 
           KR/MT 

 

 

 

  
 


